
  కళాపూర్ణోదయము





  

   దను భజింప గలరుఁ జినకొండమాంబగా 

   రాబుఁబట్టి కృష్ణభూపవరుఁడు. 84



సీ. ఆఖండలాహంక్రియాఖండనోదంచి

                  తాఖండవిభవోదయాంచితుండు 

    వారణారిత్రకారణాజిస్థలా

                  వారణాంచద్బుజాపౌరుషుండు 

    మందేహరిపుదీప్తిసందేహఘటనాత్య

                  మందేహతేజసమన్వితుండు 

    బంధురాజీపయస్సింధు రాజీభవ

                  ద్బంధురాజీజయభ్రాజితుండు 



 గీ. వెలయు నిఖిలదిగంతపృధ్వీతలాధి

    పతిశిరఃకంపకంపితశ్రుతివలక్ష

    మణిమతల్లీఘృణి ప్రతిమల్లఫుల్ల 

    కీర్తివిభవుండు నంద్యాలకృష్ణవిభుఁడు. 85



మ. అనఘాత్ము న్నరసింహకృష్ణవసుధాధ్యక్షున్ విరాజద్గుణై   

    కనిధిన్ వర్ణనసేయఁగాఁ దరమె దిక్చక్రంబునం దెల్ల శో 

    భనతత్కీర్తినదీమతల్లి ప్రవహింపం బూన మున్మున్నుగా 

    ఘనమై యుబ్బుఁ గవీంద్రు లన్చెలమలం గావ్యామృతం బెంతయున్. 86



చ. అవిరళనిత్యభోగవిభవాతిశయోల్లసితుండు నారపా

    ర్థివునరసింహుకృష్ణజగతీపతి నిత్యసువర్ణవర్షముల్ 

    కవినికరంబుపైఁ గురియఁగాఁ బ్రవహించుచు హృద్యగద్యప 

    ద్యవివిధకావ్యరూపత ననంతసువర్ణమహాప్రవాహముల్.

		 ఈ పేజీలో చివరి మార్పు 15 మార్చి 2019న 01:19కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

